Павлодар облысына 70 жыл
      Еліміз егемендікке қол жеткізген кезден бері білім беру  жүйесінде де

елеулі өзгерістер болды. Ел болашағы болған бүгінгі жастар мен жас жеткіншектерді тәрбиелеу ісінде мектептердің, арнайы білім ордаларының ерекше маңызы зор екенін Елбасы Қазақстан халқына жолдауында  да бағамды бағыттар ретінде атап өткен болатын. Ұрпақ тәрбиесіне ежелден жауапты қарайтын халқымыздың ағарту ісін де ертеден назарға алған. Осындай бағытты негізге алған тәрбиелік мәні бар шаралардың бірі Павлодар қаласы Қалалық білім беру бөлімінің (ҚББ) 2007-2008 оқу жылында жоспарлаған «Ең таңдаулы сынып-2008» І қалалық сайысы болып отыр. Бұл шара негізінен Павлодар облысының 70 жылдық мерей тойымен орайлас келіп, осы  мерекеге арналып ұйымдастырылған десек те болады.

     Бірнеше кезеңді қамтыған 8 тапсырмадан тұратын бұл сайыстың нәтижесінде әрбір сынып оқушыларының арасында татулық, ұйымшылдық, ізденгіштік, өз туған өлкесін тануға деген құлшыныс секілді қасиеттердің арта түскеніні байқадық. Себебі сынып оқушылары осы уақыт аралығында бірнеше тақырыптық тапсырмаларды орындады.Атап айтсақ:

     -бірінші: «Өмір-дастан» шығармашылық фото-альбомында облысымызда аты көпшілікке танымал химия ғылымының докторы, профессор, ПМПИ-ның ректоры, ҚР журналистер одағының мүшесі , ұстаз Алтынбек Нұхұлының өмірі мен еңбек жолын оқушылар өз тілімен көпшілікке тарту етті; 

      - екінші: «Павлодар –Қазақстан республикасының білім астанасы» тақырыбы негізіндегі ПМПИ-на арналған «Менің институтым» атты оқу орны жөніндегі мәліметтер мен фото- суреттер шәкірттердің келешектегі өмірде өз орындарын табуға үлкен септігін тигізетін еңбек деп айта  аламыз;

       - үшінші: «Менің қызықты демалысым» атты көрікті суреттермен көмкерілген альбом , сынып оқушыларының жазғы демалыс күндерінде өткізген қызықты сәттерінен ескерткіш ретінде оқушылардың жүрген жолдары мен басқан қадамдары

өз шығармашылықтары арқылы  бейнеленген;

      - төртінші: «Менің өлкем» атты шығармашылық альбомда оқушылардың өлкетану мақсатындағы шығармашылық жұмыстарында әрбір оқушы өз мүмкіндігінше өзіне ұнаған, көңіліне ерекше әсер қалдырған өңірді, туып-өскен ауылдарын, тіпті тарихи ескерткіштердің шығу тарихынан қысқаша мағлұмат беруге талпынған. Енді ғана қалам тартып, ақындық жолға түсе бастаған оқушылардың да шығармалары көрініс берген;

      -бесінші: «Әнімді саған арнадым, Павлодар» атты шығармашылық альбомда 7 «б»

сынып оқушыларының туған қаласы Павлодарға деген сүйіспеншілігі жан-жақтама ашылған.Нақты деректерге сүйене отырып олар қаламыздың тарихи орындары, саябақтары, жекеленген көшелер тарихы, мәдени орталықтар мен рухани орындар жайындағы мақалалары мен шығармашылық жұмыстары беріліп отыр. Өзгеріске толы зымырап бара жатқан заманда ел есінде, жастардың жүрегінде туған ел тарихын мәңгіге қалдыру – заман талабы. Осындай шығармашылық еңбектері арқылы оқушыларымыз облысымыздың 70 жылдық мерей тойына кішкене болса да өз үлестерін қосқанын біз мақтанышпен айта аламыз.

   -алтыншы: «Сыныптың өзін таныстыруы» сайысында сынып оқушыларының оқу – тәрбие үрдісіндегі жеткен жетістіктері мен жүрген жолдары айтылса;

   - жетінші: «Достығы жарасқан отбасы» тақырыбындағы сынып өмірі туралы бейнефильм немесе бейнеклипп жасау және сынып туралы, жекеленген оқушылардың  ақпарат құралдарында жарияланған  мақалалар мен мәліметтерді тапсыру;

   - сегізінші: финалдық турда Павлодар облысының 70 жылдық мерей тойына арналған әдеби монтаж, 70 жылдықтың белгісін (эмблема) дайындау және оны сынып оқушыларын түгелін қамти отырып көрермен қауымға ұсыну болды.

      Сегіз айға созылған бұл шара өз жұмысын ақпан айының жиырмасыншы жұлдызында қорытындылады. Қала мектептерінен тапсырыс берген 34 сынып  әрбір кезеңде іріктеле келіп, соңғы финалда 7 мектеп қалды. Осы сайыста қаладағы санаулы қазақ мектептернің  бірі №19 орта жалпы білім беру мектебінің 7 «б» сыныбы 

ІІІ орынды иеленіп, мектеп абыройын жоғары деңгейге көтерді. Осындай үлкен проектіні ұйымдастырған ҚББ қызметкерлері Пятьковская Стелла Аманқызы мен Маликова Айгүл Қайыртасқызына өз алғысымызды айта отырып, мүмкін аталмыш тәрбиелік шара республика көлемінде өз жалғасын табады деген үмітпен финалдық турдағы «Сыныптың өзін таныстыруы» мен Облыстың 70 жылдық мерей тойына арнаған әдеби монтажын ұсынып отырмын.

       7 «б» сыныбында 29 оқушы бар. Олардың 16-сы қыз бала, 13-і ұл бала. Сынып озаттары 10 оқушы. Мектептегі 45 сынып комплектісінен таңдалып алынған «Ең 

таңдаулы сынып». Сынып жетекшісі биология пәнінің мұғалімі Айжан Жеңісқызы Отарова, осы сыныпта  үш жылдан бері жетекшілік етіп келеді.Мектеп директоры 

Баян Ғайсанқызы Суханкулова, директордың тәрбие жұмыстары жөніндегі орынбасары Қаламқас Байдуллақызы Шулбаева.

«Сыныптың өзін таныстыруы»

Оқушылар музыка әуенімен ортаға қазақтың қошқар мүйіз оюын жасап шығады.

Мұғалім:-Ең ұйымшыл талапты да, талантты

                 7 «б» сыныбынан көпшілікке жалынды

Хормен:  -Сәлем!!!

Мұғалім:-Ал, балалар тыңдаңдар,

                 Босқа қарап тұрмаңдар,

                 Ой маржанын теріңдер,

                  Дұрыс жауап беріңдер.

1-сұрақ:        -Әр адамда болу керек

                        Құдыретті төрт ана?

Оқушылар:-Туған жері- түп қазығы айбыны.

                     Туған тілі- мәңгі өлмес айдыны.

                   Салт –дәстүрі- жан байлығы. Тірегі.

                    Туған тарих- қадамыңа шуақ шашар әдемі.

Мұғалім:-Жарайсыңдар! Бабалардың ұрпағына тілері

                 Төрт анасын қажет жатқа білгені.

Келесі сұрақ:-Алғашқы байлық?

Жауап:          -Денсаулық!

Сұрақ:          -Ел байлығы?

Жауап:         -Бес саулық.

Сұрақ:         -Оттан да ыстық?

Жауап:        -Отаным!

Сұрақ:       -Берері көп?

Жауап:     -Аталар берген батаның.

Мұғалім:  -Жауаптарың дұрыс –ақ.

                   Келесі сұрақ:  

                   Ойланыңдар дұрыстап.

                   Ынтымақ қайда барады?

Жауап:    -Бірлікке!!!

Мұғалім: -Ұйымшылдық керек ?

Жауап:    -Тірлікте!!!

Мұғалі:   -Дәлелдеңдер нақтырақ,

                 Түсіндіріп жақсылап.  

Оқушы-1:-Нәрін ішіп ілімнің ,

                  Кемесінде білімнің,

                 Нық қадаммен бәріміз

                 Кешіп келе жатырмыз.          

Оқушы-2:-Жалау етіп өрлікті,

                  Ескек етіп ерлікті,

                 Туған жердің төрінде

                 Есіп келе жатырмыз.    

Оқушы-3:-Ұлағатын тарихтың,

                  Бай мұрасын халықтың,

                   Мұражайдан бәріміз

                  Тауып келе жатырмыз. 

Оқушы-4:-Танып өмір бесігін,

                  Ашып дүние есігні.

                  Театрдан азықты

                  Алып келе жатырмыз.  

Оқушы-5:-Ағалардан ардақты,

                   Ақыл алып салмақты,

                   Жетілдіріп сананы

                   Толып келе жатырмыз. 

Оқушы-6:-Ұстаздардың ұясы,

                   Ұшып қонған қиясы-

                   ПМПИ-де сыныппен

                   Болып келе жатырмыз.        

Оқушы-7:-Көп ізденіп, талмастан,

                  Жазып әсем жыр-дастан.

                  Альбомдарды көрнекті

                  Жасап келе жатырмыз.   

Оқушы-8:-Қиындықты кездескен

                  Арқасында бірліктің

                   Татулықпен келісіп,

                   Шешіп келе жатырмыз. 

Оқушы-9:-Мектебімнен нұр алып,

                  Күннен –күнге шыңдалып,

                  Міне, Ұстаз, осылай

                   Өсіп келе жатырмыз.  

 Оқушы-10:-Жастық сәні-топтың әні ұран боп,

                     Біз осылай 

                     Биік шыңға қона білдік қыран боп.

Мұғалім:-  Жетінші «б» сондықтан

                   Озат сынып саналар.

                    Шәкірттері мектептің

                    Міне осындай балалар.

Мұғалім  :-От жалынды қырандар,

                     Олар нағыз ұландар.

                     Таныстырып кетейік

                     Ал, көпшілік тыңдаңдар!

(Сыныптың бір оқушысы домбырамен арнау айтып, сыныпты таныстырады).

Арнау.

Армысыздар жамағат!

Етіңіздер қанағат.

Жетістігін мектептің 

Айтайық біз саралап.

Оқушының тірегі,

 Сыныпының жүрегі-

Жеңісқызы Айжанды 

Барлық шәкірт біледі.

Сақымзада ,Құралай 

Озат біздің балалар.

Зухра ,Асем ,Гүлдана

Жоба жазған даналар.

Сұңғат және Санаттар

Компьютердің шебері.

Жасағанда альбомды

Олардың көп еңбегі.

Қайыргелді ,Айнұрмен

Сырлы өлеңдер жазады.

Сөзжұмбақтан Ақмарал

Білім нәрін қазады.

Дастан және Ержанат

Қолөнердің шебері.

Гүлдана мен Данагүл

Өнерден көп тергені.

Арман және Ғалымжын

Тек шахматта ойнайды.

Аңсар және Дархандар

Сурет салып қоймайды.

Айдос және Әділет

Спорттың олар сәні ед.

Сайыстардан қатысқан

 Жеңіс туын әкелед.

Нарғыз ,Шынар,Әйгерім

Ән айтады әдемі.

Ал, Бибігүл вальстің

Мектептегі сәні еді.

Бармағынан бал тамған

Мадина біздің күйшіміз.

Жүрісінен жыр тұнған

Ләйлә болар бишіміз.

Жетістігі мол еді,

Жүрген жолы оң еді.

Айта берсем уақыт тар.

Бұрынғының жолы еді.

Қошеметтеп ағайын,

Ақ батаңды беріңіз.

Ел сенімін ақтауға

 Сөз береміз, сөз береміз сеніңіз!

Аман болсын! Аман болсын еліміз!

                           Дүбірлеткен ұлы той Павлодарда...

-Күй «Көңіл толқыны» төмен ырғақта ойналып тұр.

Дауыс-1:-Тыңдаңыздар!Тыңдаңыздар!

                 Босқа қарап тұрмаңыздар.

                 Естімеген естіңіздер.

                Тыңдамаған тыңдаңыздар!

                Евразияда орналасқан

                Көркем мекен –Қазақстан.

                Сол мекеннің кең жерінде,

                Сарыарқаның нақ төрінде

                70 жасын тойлап жатыр

                Берекелі Павлодар!  

                 Барын салып, терін төгіп,

                Жыр арнапты балалар

                Үлгі алатын бұл өңірде

                 Көп емес пе даналар.    

Дауыс-2: -Асқан асқар ,қандай жастар? 

Дауы-1:  - Сегіз айда жүрген жолы

                  Сегіз томдық кітап болды.

                 Ұйымдасқан отыз қыран

                 Әне, ортаға келіп қонды.

Дауыс-2: -Дүбітлеткен бұл ортаны қандай той?

                 Қане жастар, терең ойлар айта ғой.

(Музыка әуенімен оқушылар өздерінің жүрген жолдарын , жеткен жетістіктерін өлең жолдарымен көпшілікке ұсынады.Қолдарында облыстың 70 жылдық мерейтойына арналған буклет, альбомдар).

Оқушы-1: -Облыстың биылғы мерей тойы кремет,

                   Алып шықты біздерді бұл финалға жетелеп.

Оқушы-2:-Көп ізденіп зерттедік тарихыңды ай көркем,

                  Біз таппадық өзіңнен асып түсер бай өлке.

Оқушы-3:-Жетпіс жаспен орайлас тойларды біз сұрыптап,

                  Бүгін міне, отырмыз көп алдында құттықтып.  

Оқушы-4:- Әсем қала Павлодар – орталығы өлкемнің.

                   Альбом жасап өзіңе ұсындық біз жыр кенін.

Оқушы-5:-«Сарыарқа самалы» жаңалықтан есіп нұр,

                   Мұхит аға біздерге ақыл-кеңес беріп тұр. 

Оқушы-6:-Ғалым аға Нұхұлы Алтынбектен үлгі алып,

                  «Өмір-дастан» альбомын сол ұстазға арнадық. 

 Оқушы-7:-Ұстаздардың ұясын зерттегенде қараңыз,

                   Шаяхметов Тасполат аға болды панамыз.

Оқушы-8:-Театрдан қазақтың танып өмір бесігін

                  Рухани байлықтың аштық біздер есігін.

Оқушы-9:-Теледидар, радио ақпараттар құралы

                  «Жас тілшілер» тобының байланысар тұрағы.  

Оқушы-10:-Жақсы менен жаманды бұл өмірден ұға алдық,

                    «Қариялар күнінде» концерт қойып, бата алдық.

 Оқушы-11:-Туған ауыл жайында аталардан сұрадық.

                     Табиғатын сөз жетпес өлең етіп құрадық.

Оқушы-12:-Үш жылдық тарихын өлкеміздің тануға,

                     Ізденгіштер әлі де кітапханаларға баруда. 

Оқушы-13:-Өнеркәсіп орталығы екенін білеміз.

                     Сан жетпейтін зиялысын мақтан тұтып келеміз.

Оқушы-14:-Ұлылар мен даналар мекен еткен,

                     Облысымыз міне осындай байтақ мекен. 

Оқушы-15:-Біз осылай жыр жазып шаттанамыз.

                    Өлкемізбен тарихи мақтанамыз.

Оқушы-16:-Жүрген жолды саралап , айтып бердік.

                    70 жылдың белгісін салып келдік.

(Бір оқушы сыныптың 70 жылдық мерейтойына араналған эмблемасын ортаға алып шығады. Оқушылар мазмұнын өлең жолдарымен жеткізеді)

 Оқушы-17:-Өндіріске көптеген,

                      Өрісі мол ток берген.

                     ГРЭС, ГЭС-тер жұмысын

                     Біздің облыс өткерген.

Оқушы-18:-Заводтарда шын іскер,

                    Игереді ұлы істер.

                    Өндіріп мол кенімді,

                    Өркендетер елімді.

Оқушы-19:-Күнбағыс , бидай егінім.

                    Мақтанышы елімнің.

                    Баққан малым –байлығым.

                    Халқым үшін жайлы тым.   

Оқушы-20:-Бейбіт өмір символы

                     Ертісіміз тым ыстық.

                    Ұраны болған елімнің:

                    Ынтымақ, достық, тыныштық!

4Оқушы-21:-Қайғы келсе жеңілмейтін, 

Оқушы-22:-Бақыт келсе семірмейтін,

Оқушы-23:-Туған елін қадірлейтін,

Хормен:   -Біз боламыз ел ертеңі!!!  

Оқушы-24:-Нағыз кәусар оқушы!

Оқушы-25:-Нағыз қайсар оқушы!

Оқушы-26:-Нағыз дүлдүл оқушы!

Оқушы-27:-Нағыз бұлбұл оқушы!

Хормен:    -Біз мектептің сенгені!!!

Оқушы-28:-Неткен сұлу ,неткен көркем,

                    Осы менің туған өлкем.   

Оқушы-29:-Шын жүректен, бала тілмен

                     Жыр арнадық саған көркем.

(«Сынып жыры» әнін оқушылар «Айгөйлек» әнінің әуенімен хормен орындайды).

Сынып жыры:-Біздің сынып ерекше ,

                           Тату –тәтті , зерек те.

                            Аямайды бар күшін

                           Сізге көмек керек те.

                           Көп іскер де, шебер де,

                           Оқу, еңбек,өнерде  

                           Бағаланған еңбегі

                           Біз мектептің сенгені.

                                                                 Қайырмасы:

                                                                Туған қалам Павлодар.

                                                                Әсем қала саналар.

                                                                Еркін өскен төрінде

                                                                Біз бақытты балалар.(2рет)

Павлодар қаласы, №19 жалпы орта

білім беру мектебінің директордың

 тәрбие ісі жөніндегі орынбасары,

 қазақ тілі мен қазақ әдебиеті

 пәнінің мұғалімі

Қаламқас Байдуллақызы Шулбаева.

2008 жыл.15 наурыз.

Наурыз келді далама.

(Мерекелік сауық кеш)

Сахна пердесінің сыртынан домбырамен шыққан екі ақын кезектесіп сөз бастайды.

Біріншісі (домбыраны қағып-қағып жіберіп):

         Ал, ағайын,ағайын,

Сөздің майын жағайын.

Наурыз келді  далама,

Болмасын деп тапшылық,

Бар туысқан бауырға.

-Шаңырақта мереке,

Дастарханда береке.

Дайын тұрсын шашуың,

Болмасын тек ашуың, 

Құдіретін Наурыздың,

Көрші судай тасуын.

Екінші(одан әрі жалғастырып):

Армысыздар, бауырлар,

Қазақта көп ауыл бар.

Бір-біріңмен достасып,

Жақсылық боп жауыңдар.

Жол бермеңдер кірбіңге,

Көз салыңдар дүрбіге.

Келе жатыр әнеки,

Наурыз деген патшаңыз.

Құтты қонақ бәріңе,

Жасыңа да кәріңе.

Жиыстырып төсекті

Қоя тұр тек өсекті.

Қимылдаңдар тезірек,

Кілем төсеп төріңді.

Әне, Наурыз көрінді.

Біріншісі (әзілдей күліп):

Ағындайсың ақыным,

Бағынбайсың  ақыным.

Наурыз жолы қамшы екен,

Қалды неше шақырым?!

Екінші (жан-жағына қарап):

Естіп қойып жүрмесін,

Ақырын айт, ақырын.

Біріншісі (даусын бәсеңдетіп):

Болмас саған нанбасқа,

Наурыз тойға кәде деп,

Жұрт тыңдасын, ән баста!

(Осы жерде бір ән шашу керек)

Шымылдық ашылмайды. Ән орындалады. Екі ақын тағы да домбырамен шығады.

Біріншісі (домбыраны қағып-қағып жіберіп):

Ал, ақыным, алқынба,

Наурыз деген немене,

Түсіндірші жалпыңа.

Жаңадан жыл дегенге 

Қуанышқа түсіп жүр.

Наурыз тойды құрметтеп,

Жүз грамм да ішіп жүр.

Екінші (бұл сөзді жақтырмай):

Тоқтат сөзді, тәйт әрі,

Ондай сөзді,  әрине,

Ақымақтар айтады.

Наурыз деген немене?

Наурыз деген салт-дәстүр,

Бабалардан - өнеге.

Қарсы алып көктемді,

Ұмытамыз өткенді.

Қорадағы төл үні

Шалқытады көңілді.

Құрмет жасап туысқа,

Шақырамыз уызға.

Үйдің ішін ақтайды

Көжелерді баптайды.

Барын киіп қыз-жігіт,

Өзін-өзі сәндейді.

Алтыбақан қыздырып,

Атса – дағы таң мейлі

Жасарады өмірің,

Жаңарады өңірін.

Дастарханға толады.

Әжелердің құрт, майы.

Күткен Наурыз қонағы 

Қарсы алуға жұрт дайын.

Біріншісі (масаттанып):

Ағыл-тегіл жырладың,

Көп екен ғой сырларың.

Менің өзім жырыңды 

Ықыласпен тыңдадым.

Ойымды бір шыңдадым.

Енді бір әдемі биге кезек берсек.

(Не «Айгөлек» , не «Киіз басу» күйлеріне билесе орынды болады)

Екі ақын шымылдық сыртына шығып, жиналғандарды Наурыз мерекесімен құттықтайды.

Наурыз құтты болсын,

Еліміз тыныш, жұртымыз аман болсын.

Қазағымның басында

Ерекше заман болсын.

Жаңарса ел, жаңарамыз бәріміз,

Наурыз болсын нәріміз!

Осы сәтте шымылдық ашылып (сахнада ақ дастархан айналасында әжелер отырады.Сырттан екі-үш бала кіреді:

Бірінші бала (қуанып): Әже, сүйінші, ақ сиыр бұзаулады. Аппақ, әдемі бұзауы бар.

Әжесі (масаттанып): Төлің көбейсін, пейілің кеңейсін. Бүгін біздің үйге келіңіздер.

Екінші бала (дауыстап): Апа, біздің қара қой егіз қозы туды. Бұп-бұйра. Осында алып келейін деп едім, енесі жылайтын болды.

Ақындар (көпшілкке қарап): Міне, көрдіңіздер ме, құтты қонақ келсе, қой егіз табады дейді. Қуаныштарыңыз құтты болсын! (қол шапалақтау)

ДТЖО: Шулбаева Қаламқас Байдуллақызы

Алматы қаласы, Л.Хамиди көшесі, 

4а –үй, 3 қабат, 5 офис,

Тел:8(727)297-94-84

E-maif . p-press aram hler.

Мектептегі сыныптан тыс жұмыстар.

Павалодар қаласында өткен Республикалық пән олимпиадасында
Жамбыл облысынан келген делегацияға арналған
№19 жалпы орта білім беру мектебінде ұйымдастырылған
«Сәлем достар» атты концерттік бағдарлама сценарийі

(мәжіліс залында10.00-12.00 ):

-Фанфары:

Мият:

Бұл Кереку  көне көзі намыстың,

Міне бүгін келбетімен таныстың.

Ұлы Жамбыл атамыздың ұрпағы 

Қош келдіңіз, Отанына Қаныштың.

Айкерім:

Армысыздар, қонақтар, сергісін бой.

Бүгін біздің мектепте дүбірлі той.

Әннен шашу шашылып, күй күмбірлеп,

Тұнып жатқан жүректен айтылсын ой

Мият:

Ата салтым – асыл мұрам, ардағым,

Бабалардың жалғастырып арманын.

«Қадамыңа гүл бітсін»,- деп қонақтар

Жырдан шашу өздеріңе арнадым.

-«Арнау» Орындайтын 10 а сынып оқушысы Чимпулатов Нұрсұлтан:

Ау, жараңдар, жараңдар!

Бәрің маған қараңдар.

Арнау айтар сіздерге

Нұрсұлтандай балаң бар.

Армысыздар ағайын,

Домбырамды қағайын.

Жырдан шашу шашайын,

Көңіліңді ашайын.

Санасына білімнің 

Нұрын шашқан жастарым.

Ел сенімін ақтауға 

Қадам басқан достарым.

Қош келіпсіз төріме

Керекудің еліне

Нұрын шашып тұрғандай

Сұлу Баян жері де.

Әр мектептің түлегі

Өсер елдің жүрегі.

Көрінсін деп биіктен 

Ұстаздарың тіледі.

Білесіздер бүгінде 

Келешегің білімде.

Қадам тастап жүректен

Сенім жатсын үніңде.

Талап берсін талмайтын,

Қанат берсін самғайтын.

Аман болсын шәкірттер 

Ел үмітін ақтайтын.

Білім шыңын көрсетіп,

Қаратыңдар әлемді.

Жамбыл баба еліне

Жолдарсыңдар сәлемді.

Айгерім:

Ұшырса да бұл өмірдің сан құсын,

Ұстаздарым толастамас мәңгі ісің.

Құшақ ашқан өздеріңе мектептің

Басшысына сөз кезегін бермекпіз.

-.Сөз кезегі мектебіміз директоры, ұлағатты ұстаз  Баян Ғайсанқызы Суханкуловаға беріледі.

-Ән «Ұстазым». Орындаушылар: Сенгірбаева Айгерім, Чимпулатов Нұрсұлтан, Кикимова Шынар.

«Жас толқын» бишілер тобы орындауында би: «Көңіл толқыны»

Мият:

-“Нұрлы да сырлы жазира өлке, шұғыла шашқан әз Арқа», Ертістің Павлодар өңірін осылай атайды. Бұл жерде бір рет болған әр адамның көкейінде : біздің кең байтақ дала, Баянауыл ұлттық саябағындағы қайталанбас көлдер мен төбелер, Ертістің аса сұлу аңғары мен шоқ қарағайлы орманы  бар. Осындай киелі өңір- Павлодар облысы  биыл  өзінің 70 жылдық мерей тойын тойлауда.

  -   Салқын сабат, сайранды шақ-Павлодар.

      Досқа күліп, жайған құшақ-Павлодар. 

-«Алатау»  әнін 9 б сынып оқушысы Айса Қуаныш орындауында ұсынамыз.

Айгерім:

    - Павлодар облысы – сондай –ақ дамыған әлеуметтік инфрақұрылымы бар ірі өнеркәсіп пен ауыл шаруашылық аймағы. Табиғи, өндірістік және адами ресурстар бірегей қиюласқан Ертістің Павлодар өңірі республика экономикасында ерекше рөл атқарады. Біздің облыс электр энергиясын өндіру, көмір қазу , балшық-топырақ , ферроқорытпалар мен мұнай өнімдерін өндіру бойынша Қазақстанда ерекше орын ала отырып аймақтық энергетикалық қауіпсіздігін қамтамасыз етеді.

-Павлодар өндірістің бір ошағы,

Павлодар білген жанға сыр шашады,-деп,

-Ән «Анашым» 5 б сынып оқушысы Есімбетова Рабиғаның орындауында қабыл алыңыздар.

    -«Өзбек биі» «Жас толқын»  бишілер тобы.   

Мият:

  Павлодар облысы 1938 жылы 15 қаңтарда құрылған. Шекарасының жалпы ұзындығы 2100 км. Жалпы облыс 127,5 мың км.жерді алып жатыр.Облыс халқының саны 748,7 мың адамды құрайды. Олар 70-тен астам ұлт өкілдері.Облыста 12 аудан бар, 140-тан астам өзен болса, үлкенді –кішілі көлдері 1200-ге жетеді.Көркем әрі демалуға лайықты көлдері Баянауыл, Жасыбай, Торайғыр, Сабындыкөл.

Кереку- кербез есім, керім  есім,

Жырындай Сұлтанмахмұт өрілесің,- деп

     -Ән «Гүлімсің» 10 а сынып оқушысы Чимпулатов Н. орындауында.

-
«Қане достар, көтерейік көңілді» атты «Әділ» КВН тобының әзіл-қалжыңдарын сіздердің назарларыңызға ұсынамыз.

Айгерім:

Облыс орталығы ежелден мәдени дәстүрлерімен даңқы шыққан. Екі театрдың Чехов атындағы орыс драма театры мен Жүсіпбек Аймауытов атындағы қазақ

музыкалық драма театрының көптен келе жатқан өз құрметтеушілері бар.Павлодар мұражайлардан да кенде емес.Олар:Г.Н.Потанин атындағы өлкетану мұражайы, оның филиалы Майра Шамсуддинқызының әншілік өнер үйі, Д.П.багаев мұражай-үйі, Бұхар жырау атындағы көркем әдебиет және өнер мұражайы т.с.с.

Бұл маңда Баба ақын- Бұхар жырау бейнесі бар,

Мұсаның майда қоңыр термесі бар,-деп

-Раймбековтің  күйі «Секіртпені». 8 б сынып оқушысы Қапаров Ардақтың орындауында тамашалаңыздар.

Мият:

-Павлодар - ірі өнеркәсіп орталығы.Мұнда алюминий, мұнай өңдеу, химия, машина жасау заводтары, үш энергия орталығы, тамақ өнеркәсібі, сондай ақ темір жол торабы, әуе айлағы жұмыс істейді.Елдің оңтүстігіне баратын аса ірі республикалық мұнай құбыры, электр желілері, Ертіс-қарағанды-Жезқазған каналы,сондай-ақ темір жолдар желісі облысты Қазақстан мен Ресейдің түрлі аймақтарымен байланыстырады.Жалпы ұзындығы 2002 жылы 3433 км-ді құраған автомобиль жолдары да маңызды.  Павлодар портты қала. Оның бүкіл тарихы Ертіспен байланысты.

- «Жас толқын»  биін  кіші бишілер тобы орындауында                      тамашалаңыздар.

Айгерім:

-«Мият-шоу» тобының сахналық көріністері.

- Ән: «Сыңарым.» Орындайтын 9 а сынып оқушысы Қапбасов Алтынбек.

Айгерім:

-Павлодар киелі де қасиетті жер.Өнер мен ғалымның көрнекті өкілдерін тудырған жер.Ән мен жырдың өлкесі.Мәшхүр Жус!іп атындағы бас мұсылман мешіті  қала ортасында ерекше бой көтеріп, алыстан көз тартады. Павлодар қаласында 30 саябақтар мен скверлер бар,22 субұрқақтар бар. Қаламызда Қазақстанның атақты адамдарының есімдері берілген 7 көше, облыс және қаланың белгілі заматтарының есімі берілген 76 көше бар.

-Ұйықтап жатқан жүректі ән оятар,

 Әннің тәтті оралған мәні оятар.

-Ән «Ақ тілек» мектебіміз хореографы, Жүсіпбек Аймауытов қазақ театрының әртісі Медетов Мияттың орындауында қабыл алыңыздар.

Мият:       

-«Құстар қайтып барады». ». Орындаушылар: Сенгірбаева Айкерім, Чимпулатов Нүрсұлтан,  Кикимова Шынар.

Айкерім:

Біз қазақпыз - қонақтарын көршісіне қимаған.

Біз қазақпыз – қонақтарын құдайындай сыйлаған.

қонақтарға ескерткіш сыйлықтар тапсыруға рұхсат етіңіздер.

(Музыка ойнап тұрады).

 Мият:

Жігіттің қапалысын, азалысын

Жырыңмен жұбатпасаң жазалысың.

Қонақсыз, той-думансыз өткен күндер

Өмірге саналмайды қазақ үшін,- деп Қадір ағамыз жырлағандай,

   -Сөз кезегі құрметті қонағымыз ----------------------------------------------- беріледі.

Айкерім:

     Атамекен сенен қанат қағамыз.

     Сенде туып, сенде бақыт табамыз.

     Білім нәрін іздеп келген, мына отырған жастарға

     Шапағатын шаша көрсін, Мәшхүрдейін бабамыз.

-Ән «Өз елім» Қаппаров Ардақтың орындауында тыңдаңыздар.(Барлық оқушылар қайырмасына қосылып бірге айтады.

Мият:

Жана берсін бақтарың жана берсін,

Жеңіс туын шәкірттер ала берсін.

Киелі екен Кереку өңірі», -  деп

Жамбылдықтар біздерге бата берсін.

Айкерім:

Көңіл қойып тыңдағандарыңыз үшін үлкен рахмет айта отырып , сіздерді мектебіміз ішіне саяхатқа шақырамыз.

Павлодар қаласы, №19 жалпы орта білім беру мектебінің директордың  тәрбие ісі жөніндегі орынбасары,  қазақ тілі мен қазақ әдебиеті  пәнінің мұғалімі Қаламқас Байдуллақызы Шулбаева.

2008 жыл.13сәуір.

Алматы қаласы, Л.Хамиди көшесі, 

4а –үй, 3 қабат, 5 офис,Тел:8(727)297-94-84

E-maif . p-press aram hler.

Мектептегі сыныптан тыс жұмыстар
Оқу жылының аяқталуына байланысты салтанатты жиынның сценарийі.

(1-4 сыныптар) 2008 жыл.

----Фанфары.

1-жүргізуші:Құрметті ұстаздар, ата-аналар, оқушылар!

                      Бүгінгі күн кең байтақ Отанымыздың түкпір-түкпіріндегі білім ордалары –мектептерде 2007-2008 оқу жылының аяқталуына байланысты салтанатты жиын өткізілуде. Салтанатты жиынды ашық деп жариялауға рұқсат етіңіздер.

1-жүргізуші:-Білімдінің бұл өмірде жеңгені көп,

Білім қалар халқымның сенгені боп.

Білімді шәкірттердің тобын бүгін
Атадық «Үздіктердің керуені»- деп.

2-жүргізуші:-Ортаға құрметпен мектебіміздің мақтаныштары, оқу үздіктерін шақырамыз. Сіздердің алдарыңызда «Үздіктер шеруі».

1-жүргізуші:

1-сынып озаттары керуені:

1 «а»: Ксембай Меруерт,Әнуарбек Амина, Мұхаметжанова Аружан, Естаева 

Қарлығаш, Жаркенова Амина, Айткен Дина, Еруланов Аян, Темірболатова Салима, Тілектес Айым, Мамырова Айгүл, Өмірбек Қуаныш, Қайролла Алуа, Батырбек Ақерке, Қожабекова Әлия, Калыкова Дана, Айтым Санжар;

1 «б»:Кеңес Айгерім, Қаббасова Данагүл, Кенжеханова Айдана, Жапгирова Гүлзада, Атағаева Жаңагүл, 1 «в»: Ерболат Сұңқар, Мамжанова Әсемгүл, Болатбекұлы Әли, Базылғазина Сәуле, Базылғазина Самал; 1 «г»:Сейтжанов Айым, Бауыржан Ақерке; 1 «д»: Ахмедиева Диляра, Худжанов Эльдар, Мудегеева Дильназ, Сапаров Рахат, Даукен Гүлжан; 1 «е»: Бектұрғанова Самал, Рахимов Бауыржан, Иманбек Әли, Тургелди ева Арайлым; 1«ж»:Қазымбет Ақылжан, Жарылғасынова Салтанат, Төлеу Гүлдана. Барлығы 40 оқушы.

2-жүргізуші:

2-сынып озаттары керуені:

2 «а»:Азиева Әсел, Аманжолова Анар, Ибраева Нарғыз, Қасенова Дария, Болат Гүлдана; 2 «д»:Сагитова Зарина, Усенова Айдана, Ақбет Мадина; 2 «б»: Кабыкеева Асем, Карлыбаева Диляра, Кусаинова Хабиба, Кабиден Адэль, Сақтасынов Ерасыл, Саунов Темірлан, Тулебаева Махаббат,Оразалинов Томирис; 2 «в»:Абдулова Аружан, Хасенов Данияр;  2 «г»: Оспанова Далида;2 «е»:Юсуп Анеля. Барлығы:20 оқушы.

1-жүргізуші:

3-сынып озаттары керуені:

3 «а»:Жолдықанов Ерасыл, Қаби Нұрасыл, Мұхаметжанова Айбота, Мұратова Томирис, Нұрғази Зарина, Мамжанова Нұргүл, Құлмағамбетова Гүлназ; 3 «б»:Әлкенова Сабина, Болатбек Ақбота, Қасенова Меруерт,  Рамазанов Азат, Темірханов Дидар; 3 «в»:Касанова Айымгүл, Тулеу Айдана, Сайран Рашида;3 «г» Бақтияр Аида, Дюсекеева Сымбат, Қанапьянова Хадия, Қайрақ Сұңқар, Меңдібаева Аяулым, Смагова Еркетай, Тілектесова Дариға, Шигерова Назигул, Темірболатова Роза, Орақов Нурлан;

Барлығы:25 оқушы.

2-жүргізуші:

4-сынып озаттары керуені:

4 «а»:Арғын Зарина, Әділбек Әсел, Оралова Динара, Раимова Жансая;

 4 «б»:Макишева Айнұра, 4 «в»:Жамбылова Зарина, Құсайынова Айымгүл, Бекова Аида, Адамжанова Нұргүл, Файзулла Жәнібек, Сағындыков Самат, Таймысов Алишер; 4 «г»:Әкімбай Гаухар, Қайырова Мадина. Барлығы:15 оқушы.

         Мектебіміз бастауыш сынып  үздіктерінің жалпы саны-100 оқушы.

         Біз осындай үздік оқушыларымызды мақтан тұтамыз!

1-жүргізуші:- Батырлыққа уызынан жаралған

Ер түркіні байрағынан таныған

Өзі ақын, өзі әнші халыққа

Жарасады жігер берер әнұран.

1).(әнұран орындалады)

2-жүргізуші:-Ұрпақсыз мына өмірде кім түледі,

Жақсы ұрпақ – Еліміздің шын жүрегі.

Капсаттарқызы Рыстының осы тойда

Айтылар сіздер үшін нұр тілегі.

Сөз кезегі бастауыш сынып оқу ісінің меңгерушісі Рысты Капсаттарқызы  Шахмановаға беріледі.

1-жүргізуші:-Ұстазым бақша еккенің,

Шәкіртің жеміс тергенің.

Әнімді саған арнаймын

Аяулы асыл мектебім.

2 ).   Ән: «Терме»  Орындайтын ақын ұлдарыңыз ПМУ-дың 2 курс студенті Марат Булан.Мектеп үздіктер құрметіне арналады.

2-жүргізуші:-Білімді шәкірттерін аялаған,

Жақсылығын ешкімнен аямаған.

Саялы бақ , жанашыры жас ұрпақтың

«Ұстаз» деген аяулы , ардақты адам.

       Өмірде өлшенбейтін іс-балаға беретін білімің, мейірімің, қамқор пейілің.

 Ол-болашақ. Болашақтың бүр жарған сабағына білім нәрін құйған ұстаздар. Мұғалімдер атынан сөз кезегін ұлағатты ұстаз Бақыт Уәлиқызы Амреноваға береміз.

3)Ән: «Ұстазым» орындайтын ПМУ-дың күміс көмей студенттері Айгерім мен Айнаш. Құрметті де қадірлі ұстаздарымызға арналады.

2-жүргізуші:- Толқимыз, толқып тұрсыз баршаңыз да,

Мұндай күй болмақ сіздің баршаңызда.

Бастауышпен қоштаспақ түлектерің,

Гүл жайнап тұрған жоқ па ортамызда. 

                         Төрдегі төртінші сынып оқушыларына қошемет көрсетіп қойыңыздар.

4). Ән «Бала тілегі». Орындайтын Уақбай Жазира. Бастауышпен қоштасқалы тұрған 4-сынып оқушылары құрметіне арналады.

1-жүргізуші:-Қағылмақ бүгін әуенге бөлеп,

Қағылмақ тағы қоңырау.

Қалайша 4 жыл тез өтіп кеткен,

Шындық па осы, япырм-ау,

-деп тұрған 4 сынып жетекшілері атынан сөз кезегін Гаухар Мубаракқызы Оспановаға  береміз.

     5). Ән: «Отырардағы той».  Бастауыш сынып оқушылары мен ұстаздары  құрметіне  арналады.ОрындайтынПМУ-дың 1 курс студенті, әнші қыздарыңыз Әсем.

2-жүргізуші: : -Өнерді жанымменен түйсінемін

                        Қашанда өнерлі жас сүйсінерім.

                        «Қазақ» биін билесін мың бұралып,

                        Биімен шашу шашып бишілерім. 

6).Ортада «Балауса» фестивалінің 2008 жылғы лауреаттары «Жас толқын» бишілері орындауында  « Жас толқын» биі. 

1-жүргізуші:-Жақсы шәкірт Азамат атанады.

Халқынан , ата-анадан бата аладаы.

Ұрпағына айтсын деп ақ тілегін,

Ортаға шақырамыз ата- ананы.

Сөз кезегі құрметті ата-аналар атынан-----------------------------------------------------------------------------------------------------------      беріледі.

     7).  Ән: «Анашым» .Орындайтын әнші қыздарыңыз Айнаш пен Айгерім.

2-жүгізуші:-Қарсы алыңыздар! Қарсы алыңыздар ! Көңілді қонақтар келе жатқан секілді.Бұлар кімдер? 

1-жүргізуші: -Бұлар көңілді клоундар емес пе?! Қош келдіңіздер! Біздің балаларға қандай жаңалық әкелдіңіздер?

Клоун: -Тыңдаңыздар!Тыңдаңыздар! 

               Сөйлеп тұрған мұнда біз бар.

               Естімеген естіңіздер! Тыңдамаған тыңдаңыздар!

Құрметті ата-аналар, оқушылар ! Сіздер білесіздер ме? Биыл жазда №19 мектепте «Ақ көгершін» атты  сауықтыру демалыс лагері ашылады.

-
 жазды қызықты өткіземіз десеңіз;

-
 көңілді демаламын десеңіз,

-
 уақытты мазмұнды ұйымдастырамын  десеңіз «Ақ көгершін» лагеріне келіңіздер.

     Лагерде білімді, өнерлі, қабілетті мұғалімдер басқарады. Лагер 2 маусымда :

           1-кезең—1 маусымнан-20 маусым аралағында;

           2-кезең---23 маусымнан –12 шілде аралығында өтеді.

   Лагерде сіздер үшін:

1-топ: «Эстрада жұлдыздары» ән үйірмесі, қызықты да көңілді КВН тобы ұйымдастырылады.Бізге келіңіздер.

2-топ: «Жас информатик», «Полиглот» шет тілі үйірмесі жұмыс істейді. Бізге келіңіздер!

3-топ: «Атамұра», «Кітапқұмарлар» үйірмесі сіздерді қызықты әлемге шақырады.

Бізге келіңіздер!

4-топ: «Олимп» спорттық үйірмелерінде қызықты ойындар мен сайыстар ұйымдастырылады. Бізге келуіңізге болады.

--Міне құрметті балалар егер сендер «Ақ көгершін» лагерінде демаламын десеңіз, біз сіздерді құшақ жая қарсы аламыз.

2-жүргізуші:- Қоштасады алтын ұя мектебің,

Маңдайыңнан сипап өтер көктемің.

Демалысын шәкірттердің жаздағы

Тілейікші қызықты боп өткенін.

8).Ән: «Біз бақытты балалар» орындайтын: Тұяқбай Асылзат, Дүйсенова Айжан.

1-жүргізуші: Осымен салтанатты соңғы қоңырау жиынын жабық деп жариялаймыз. Жазғы демалысты жақсы өткізіп, келесі оқу жылында амандықпен жолыққанша аман-сау болыңыздар.

Оқу жылының аяқталуына байланысты өткізілетін салтанатты

 жиынның сценарийі. (5-8 сыныптар) 2008 жыл.

----Фанфары.

1-жүргізуші:Құрметті ұстаздар, ата-аналар, оқушылар!

                      Бүгінгі күн кең байтақ Отанымыздың түкпір-түкпіріндегі білім ордалары –мектептерде 2007-2008 оқу жылының аяқталуына байланысты салтанатты жиын өткізілуде. Салтанатты жиынды ашық деп жариялауға рұқсат етіңіздер.

1-жүргізуші:-Білімдінің бұл өмірде жеңгені көп,

Білім қалар халқымның сенгені боп.

Білімді шәкірттердің тобын бүгін

Атадық «Үздіктердің керуені»- деп.

2-жүргізуші:-Ортаға құрметпен мектебіз мақтаныштары, оқу үздіктерін шақырамыз.

Сіздердің алдарыңызда «Үздіктер шеруі».

5-8-сынып озаттары керуені: 

Жабықбаев Бақытжан, Кадырова Мөлдір, Жарылғасынова Айман,

Қуанбай Ләззәт, Кәкім Ертөре, Каменов Алмат, Есенбаева Азиза,

Базыл Гүлзат, Аязбаева Айжан, Мұхтаров Ибраһим, Капаров Ардақ.

Мектеп ішілік тәрбиелік шараларда өздерін көрсете білген белсенділер керуені: 

Сламбековна Айнұр, Жангужина Самал, Көшен Наурыз, Есімбетова Рабиға, Қожахметов Амангелді, Каптаева Айнұр, Қараша Назира,

Асылбекова Айжан, Жүнісова Ғалия, Үркумбаева Ұлжан, Жанабаева

Жансая, Нұрахмет Арғын, Камалова Жадыра, Заиров Жандос, Баталова Мөлдір, Нұрмағамбетова Гүлстан, Жунусова Лаура, Сеңгірбаев Айдос, Болатова Мөлдір, Құнтай Мади, Закирьянов Бахтияр, Мухиденова Мөлдір, Орынбасар Ләйлә, Зайнулина Тоғжан,Ыдырысов Аңсар, Аниева Самал, Тұяқбай Айгерім, Мукатаев Маулен,Жексенбаева Ғайни, Татаев Данат, Абельдинова Меруерт, Базылова Анар, Кобжанова Айжан, Шырынханов Нұрбек, Егізек Бақболат,Оспантаев Сабыржан, Ажаликов Алдияр, Хамитова Шынар.

Мектеп мақтаныштары –спортсмендер керуені:

Бекмұханов Абай, Бейсен Бекбол, Төлеген Темірлан, Сүйіндік Алтынбек, Аралбаев Азамат, Малгаждаров Аян, Қасымов Айзат,

Камышкенов Диас, Ануарбек Санат, Мұстафин Әділет, Қимашев Сұңғат, Курумсенов Жәнібек, Сатбек Нұрмағамбет, Татыбаев Біржан, Бахтыбаев Санат, Сыздыков Бауыржан, Әлібеков Темірлан,

Қожагельдинов Ермек, Төлеубай Азамат, Қадыркеш арна, Маты Ерасыл, Каракулова Мадина, Бари Нұралы.

1-жүргізуші:- Батырлыққа уызынан жарыған

Ер түркіні байрағынан таныған

Өзі ақын, өзі әнші халыққа

Жарасады жігер берер әнұран.

1).(әнұран орындалады)

2-жүргізуші:-Ұрпақсыз мына өмірде кім түледі,

Жақсы ұрпақ – Еліміздің шын жүрегі.

Сартайқызы Сәуле ұстаздың осы тойда

Айтылар сіздер үшін нұр тілегі.

Сөз кезегі оқу ісінің меңгерушісі Сәуле Сартайқызы Мұхаметжановаға беріледі.

1-жүргізуші:  -Күмбірлей күй естілсе домбырадан,

Көңілге шаттық сезім қондырар ән.

Шымырлап шыққан кезде шырқау көкке

Елітіп тұла бойың балбырыған.

2 ).   Ән: «Терме»  Орындайтын ақын ұлдарыңыз ПМУ-дың 2 курс студенті Марат Булан.Мектеп үздіктері , сынып белсенділері мен мектеп атын биікке көтеріп жүрген спортсмен оқушылар құрметіне арналады.

2-жүргізуші:-Білімді шәкірттерін аялаған,

Жақсылығын ешкімнен аямаған.

Саялы бақ , жанашыры жас ұрпақтың

«Ұстаз» деген аяулы , ардақты адам.

       Өмірде өлшенбейтін іс-балаға берегн білімің, мейірімің, қамқор пейілің. Ол-болашақ. Болашақтың бүр жарған сабағына білім нәрін құйған ұстаздар. Ұстаздар атынан сөз кезегін Майра Болатқызы Оспановаға береміз.

  3)    Ән:«Ұстазым» Мектебіміз ұстаздарына арналады.

 Орындайтын арнайы шақырылған әнші қыздарымыз, ПМУ-дың күміс көмейі студенттері Айгерім мен Айнаш. Қабыл алыңыздар.

1-жүргізуші:-Биыл біздің мектеп оқушылары қалалық тәрбиелік іс-шараларда жоғары деңгейден көріне білді. Атап айтсақ: «Балауса» фестивалінде «Жас толқын» бишілер тобы мен 5в сынып оқушысы Есімбетова Рабиға лауреат атанса, Отарова Айжан Жеңісқызы жетекшілігіндегі 7 б сыныбы 8 бөлімнен тұратын 8 айға созылған қалалық «Ең таңдаулы сынып -2008» сайсында ІІІ орын иеленді.Келесі орындалар ән сіздерге арналады.

4) Ән «Ақ тілек» Мектебіміз оқу озаттарына арналады.Орындайтын өнерлі ұстаздарымыздың бірі, мектеп хореографыМедетов Мият Оразбекұлы.

Қабыл алыңыздар.

2-жүргізуші:- Толқимыз, толқып тұрсыз баршаңыз да,

Мұндай күй болмақ сіздің баршаңызда.

Бір жыл қалай зымырап өтіп кеткен.

Жаз да кепті мінекей ортамызға.

  Үш ай жазға мектебімен қоштасқалы тұрған 5-8 сынып оқушыларына қошемет көрсетіп қойыңыздар.

   5).  Ән: « Гүлдәурен»   Орындайтын 5сынып оқушысы, «Балауса» жастар фестивалінің лауреаты Есімбетова Рабиға. Мектебімен қоштасқалы тұрған 5-8 сынып оқушыларына арналады.

1-жүргізуші:-Қағылмақ бүгін әуенге бөлеп,

Қағылмақ тағы қоңырау.

Қалайша 1 жыл тез өтіп кеткен,

Шындық па осы, япырм-ау,

-деп тұрған  сынып жетекшілері атынан сөз кезегін Жантілеуова Бикен Құдайбергенқызына   береміз.

2-жүргізуші: -Өнерді жанымменен түйсінемін

                        Қашанда өнерлі жас сүйсінерім.

                        «Қазақ» биін билесін мың бұралып,

                        Биімен шашу шашып бишілерім. 

6).Ортада «Балауса» фестивалінің 2008 жылғы лауреаттары «Жас толқын» бишілері орындауында  «Көңіл толқыны» биі

1-жүргізуші:-Жақсы шәкірт Азамат атанады.

Халқынан , ата-анадан бата аладаы.

Ұрпағына айтсын деп ақ тілегін,

Ортаға шақырамыз ата- ананы.

Сөз кезегі құрметті ата-аналар атынан ---------------------------------------беріледі.

     7)  Ән: «Анашым». Орындайтын  әнші қыздарымызі Айгерім мен Айнаш. Қабыл алыңыздар. Ата-аналар сіздерге арналады.

2-жүргізуші:- Қоштасады алтын ұя мектебің,

Маңдайыңнан сипап өтер көктемің.

Демалысын шәкірттердің жаздағы

Тілейікші қызықты боп өткенін.

6).Ән: «  -----------------------------» Орындайтын:----------------------------------------------------------

1-жүргізуші:-Аяқтап кешті , мектепті

                       Гүлдерге толсын қолдарың.

                       Қызықтап жазды қайтыңдар

                     Сәт-сапар болсын жолдарың!!!-деп бүгінгі жиынымызға арнайы шақырумен келген әнші қызымыз Әсемнің орындауында

7).Ән: «Отырардағы той» әнімен аяқтағымыз келіп отыр.Қабыл алыңыздар

1-Жүргізуші: Осымен салтанатты соңғы қоңырау жиынын жабық деп жариялаймыз.Жазғы демалысты жақсы өткізіп, келесі оқу жылында амандықпен жолыққанша аман-сау болыңыздар.

11 сыныптарға арналған «Соңғы қоңырау» салтанатты жиынының сценарийі.  2008 жыл.

-----Фанфары

-----Жүргізушілер шығады:  Медетов М.О. және Құдайбергенова Шұғыла.

Мият: -Армысыздар, ұстаздар, оқушылар! «Қош бол, алтын ұя мектебім!» атты салатанатты жиынға жиналған қауым.

Шұғыла:- Міне тағы бір оқу жылы аяқталып, біздің мектебіміздің 32  түлегі бүгінгі салтанатты жиында балалықпен, мектеппен қоштасқалы тұр.

Мият:--Бұл күн – мектеп тарихында , мектеп бітіруші түлектер есінде мәңгі өшпейтін күн.

Шұғыла:--Жас жүректің өмірлік құштары –гүл,

Бағбан -  ұстаз баулыған құстары бұл.

Қоштасып бүгінгі күн ұясынан

Сол құстардың бір тобы ұшқалы тұр.

Мият:- Бітіруші түлектерді құрметпен ортаға шақырамыз. Қошеметтеп қарсы алыңыздар! 

Шұғыла:   -Қарсы алыңыздар, 11 «а» сынып оқушылары. Сынып жетекшісі Төлекова Бәтіш Қайыржанқызы. Сыныпта 19 оқушы. Олар: «Алтын белгі» үміткері –Досанова Динара, Абай оқуларының жеңімпазы-Сенгірбаева Айгерім, мектеп КВН тобының   белсенді мүшелері-Апушева Азиза, Билялова Раушан;

Балмағынан бал тамған домбырашы-Апушева Айнур, тоғызқұмалақ ойынының шебері-Айтуарова Айнагүл, сынып белсендісі -Жахаева Айда, Павлодардың 70 жылдығына араналған конференция  қатысушысы –Адамбаева Дана, Бұхар жырау оқуларының қатысушысы-Жакупбаева Гүлназ, «Әнші балапан» сайысының қатысушысы-Исламова Диана, мың бұралған биші –Ибраева Меруерт, компьютер шебері-Искаков Мәнсур, әскери сайыстар қатысушысы-Қошқарбаев Сұлтан, спорт шебері –Мұқанова Айнагүл, домбырашы-Сейдахметов Суният, спорт шебері-Секер Имантай, қазақ тілінің шебері-Сағындық Әйгерім, орыс тілі шебері-Сыздыков Азамат, ағылшын тілі шебері-Теміржанова Малика.

Мият:        -Қарсы алыңыздар, 11 «б» сынып оқушылары. Сынып жетекшісі Исханова Бибігүл Сағынтайқызы. Сыныпта 13 оқушы. Олар: орыс тілі пәнінен олимпиада жүлдегері-Нұрғалиева Қарлығаш, Сәтпаев оқуларының жеңімпазы-Кенжегожина Самал,  сынып оқымыстысы-Қуанышбеков Айдар, ашық мінезді-Ақшалова Жанар, сүйкімді оқушы –Бекқожинова Айгерім, мектебіміз еркесі-Дюсекин Данатбек, сынып бишісі-Құдайбергенов Ерболсын, сабырлы –Мағзумов Асхат, сымбатты –Маханова Зарина, ақжарқын-Мұқанғалиева Айгерім, келбетті –Оспанова Сара, салмақты-Рамазанов Асылхан, спортсмен-Тулепов Жұмабай.

Шұғыла: -Салтанатты жиынымызды ашық деп жариялаймыз.

Мият:   -Батырлыққа уызынан жарыған

Ер түркіні жалауынан таныған.

Өзі батыр, өзі әнші халыққа 

Жарасады жігер берер әнұран.

1). Әнұран орындалады

Шұғыла:-Салтанатты жиынға келген құрметті қонақтарымызбен таныстырып кетсек:

1.---------------------------------------------------------------------------------------------------

2.---------------------------------------------------------------------------------------------------

3---------------------------------------------------------------------------------------------------

4.---------------------------------------------------------------------------------------------------

Мият: --Білімді шәкірттерін аялаған

Жақсылығын ешкімнен аямаған,

Саялы бақ, жанашыры жас ұрпақтың

«Ұстаз» деген аяулы , ардақты адам.

    Өмірде өлшенбейтін іс – балаға берген білімің, мейірімің, қамқор пейілің. Ол –болашақ. Болашақтың бүр жарған сабағына құйған білім нәрің мәңгілік. Осынау мәңгілік борышты ауырсынбай, аянбай, өзімнің адамгершілік парызым, қала берді аналық қамқорлығым деп түсінген мектебіміз директоры Баян Ғайсанқызы Суханкуловаға береміз.(Гүл шоғын тапсырады)

Шұғыла: -Тек жүректен арналар сөзіміз де,

Жақсылыққа жаралған жүрегіңіз.

Сөз берейік құрметпен өзіңізге

Шәкірттерге арналсын тілегіңіз. 

Сөз кезегі құрметті қонағымыз----------------------------------------------------беріледі.

(Гүл шоғын бітірушілер сыйлайды)

Мият: ---Күмбірлей күй естілсе домбырадан

Көңілге шаттық сезім қондырар ән.

Шымырлай шыққан кезде шырқау көкке 

Елітіп тұла бойың балбыраған.

2).Ән: «                     » бітіруші түлектерге арналады. Орындайтын ---------------------------------------------------------------------------------------------------------------------------------

Шұғыла:-- Абзал жандар биік тұлға байсалды,

Құшақ жайып төл мерекең қарсы алды.

Түлектерге жарқын тілек білдіріп,

Құттықтайды бүлдіршіндер баршаңды.

Құттықтау кезегі бірінші сынып бүлдіршіндеріне беріледі.

Ғұлама білгіш ғалымнан

Оқушы жас жалыннан

Жазушыдан, ақыннан

Ел қорғаған батырдан

Мың бұралған бишіден

Ой тербетекен күйшіден

Оқыған жас кәріден

Оқушының бәрінен

Түлектерге мың сәлем!!!

Он жыл бойы оқыған,

Ойға білім тоқыған.

Апалар мен ағалар!

Орындалды ойыңыз.

Құтты болсын тойыңыз!

Үлгілі болып сіздердей

Үлкейеміз біздер де.

Біз де ойшыл, өнерлі

Боламыз істің шебері.

Көп екен «төрт»,бесіңіз»

Өмірде өстіп өсіңіз.

Талай сыннан өттіңіз

Кәмелетке жеттіңіз

Қыран болып ұшыңыз,

ВУЗ-ға барып түсіңіз.

Еңбекте көп қуаныш

Елде талай туар іс.

Кемелденген маман боп,

Келіңіздер аман боп.

Мерейлі боп күніңіз

Мектепке кеп тұрыңыз.

Сағынамыз күн сайын,

Кездесейік жыл сайын.

Сіздерге жалын жүрекпен

Айтамыз достық тілекпен.

Әрқашан сәтті жол болсын

Сапарларыңыз оң болсын

3. Ән: «Бала тілегі» орындайтынУақбай Жазира.

Мият:  ---Ұрпақсыз шәкірттерге бақ келген бе?

Бапкерсіз тұлпарларға бап келген бе?

Он бір жыл сыныбы үшін жанын салған, 

Сөз кезегі  - жетекші бапкерлерде.

Ортаға екі  сыныптың сынып жетекшілері: құрметті ұстаздарымыз Төлекова Бәтіш Қайыржанқызы мен Исханова Бибігүл Сағынтайқызын қошеметпен шақырамыз.

4. Ән:  «Ұстазым» барлық ұстаздарға арналады. Орындайтын Бүгінгі кешке арнайы шақырылған әнші қыздарымыз, ПМУ-дың 3 курс студенттер:Айгерім мен Айнаш.

Шұғыла: ---Алдарыңнан арман жолы ашылады.

Түлектерге бақыт гүлі шашылады.

Қимастықпен 11-дің  алтын кілтін

Ізін басар сыныпқа тапсырады.

Білімнің алтын кілтін 2008 жылғы «Алтын белгі» үміткері Досанова Динара 

2009 жылғы  «Алтын белгі» үміткері Құдайбергенова Шұғылаға тапсырады.

Динара:  - Білімге басқан жастарың,

Ғылымды іздер үңіліп,

Өмірге сапар бастадық,

Алдымда күліп тұр үміт.

Білімді құйып санаңа 

Шәкірт болыңдар білікті.

Орнымызды нық басар деп,

Тапсырамыз «Алтын кілтті»

Шұғыла:    -Қанатын қағар ақ жолдан

Болыңдар сендер жаңа ұрпақ.

Жарқыраңдар жұлдыздай

Қарасын жұрт таңырқап.

Аяқтап бүгін мектепті

Гүлдерге толды қолдарың.

Шаттықтан тіпті ес кетті ,

Сәт-сапар болсын жолдарың.

5.Би «Адай» Орындайтын мектебіміз «Жас толқын үйірмесі.Қабыл алыңыздар.

Мият:  -- Жақсы шәкірт азамат атанады,

Халқынан ата-анадан бата алады.

Ұрпағына айтсын деп ақ тілегін,

Ортаға шақырайық ата-ананы.

Сөз кезегі құрметті де қадірлі ата-аналарымыз атынан:------------------------------------------------------------------------------------------------------------------------------------береміз.

6.Ән: «Анашым» орындайтын әнші қыздарыңыз Айгерім мен Айнаш.

Шұғыла:  --Ұрпақсыз мына өмірде кім түледі?

Жақсы ұрпақ – еліміздің шын тірегі.

Ортаға шығып қане тілек айтсын

Әр сыныптың мен деген бір түлегі.

Ортаға мектебіміз мақтанышы ------------------------------------------------------------------------------------------------------------------------------------шақырамыз.(Осы арада ұстаздарға гүл шоқтарыни тапсырады

7. Ән «Отырардағы той» Орындайтын ПМу-дың 1 курс студенті, әнші қыздарыңыз  Әсем.

Мият:  --Көрмеген артық сөйлеп артық күліп,

Шәкірттерін баулыды тәртіпті қып.

Шақырайық вальске түлектерді

Қоштасудың вальсін айтып тұрып.

8. «Қоштасу вальсі». Ортаға бітірушілер ән әуенімен шығып , вальске билейді.

Шұғыла:     -Гүлдерге толып омырау

Түлектер тойын тойлайды.

Қағылмақ соңғы қоңырау

Қаққызбай өмір қоймайды.

Соңғы қоңырау соғу салтанаты құрметпен 11 сынып оқушысы

--------------------------------------------------------мен 1 сынып оқушысы

-------------------------------------------------------- тапсырылады.

Бүгінгі күн – жас түлектің жаңа өмір баспалдағына жолдама берілетін күн.Тек биіктеп самғай беріңдер көгершіндер.

 Мият:   --     Көгершіндей самғаңдар түлектерім,

                       Орындалсын өмірде тілектерің.

                       Үнімен соңғы естіген қоңыраудың.

                       Дірілдеді-ау ерекше жүректерің.

Шұғыла:  --Бұл соңғы қоңырау үні...Балалықпен қоштасу, үлкен өмірмен қауышу 

   үні. Осыдан 11 жыл алдын өздеріңе жаңа ғана ақ жол тілеген бүлдіршіндер секілді едіңдер. Көз салып қараңдаршы...сендер де сондай тәтті едіңдер,  бір сәт балалықпен қауышыңдар...Әне , олар сендерді үлкен өмірге  аттандыруға бара жатыр ... Жүректерің не дейді? 

Дауыс (музыка әуенімен): -Бүлдіршіндер өздеріңдей болғанбыз,

                                               Құшақ ашқан алтын ұя ордамыз.

                                               Сол бір сәттер енді қайта келер ме? 

                                               Балалығым біз өзіңді қимаймыз,

                                               Алтын ұя мектебім мен аяулы

                                               Ұстаздарым өздеріңді қимаймыз. 

                                              Қош бол енді балалығым бал дәмім

                                              Мен өзіңді ғұмыр бойы аңсаймын.                                                                                                                                                

Мият:   -Үлкен  өмірге аттаған қадамдарыңа нұр жаусын, талаптарың оң болсын!

                 Жас түлектер!!!

Шұғыла:-- Қоштасады алтын ұя мектебің,

                     Маңдайыңнан сипап өтсін көктен күн

                        «Сәт сапар!»-деп қол бұлғайық бәріміз,

                              Тілейік біз армандарға жеткенін.

9. Ән: «Ақ тілек» Орындайтын мектебіміз хореографы Медетов Мият Оразбекұлы.

Шұғыла:- Үлкен өмірге қадам тастаған түлектердің орнына келесі оқу                                                                               жылындағы 11 сынып оқушыларын шақырамыз.

Мият:-- Осымен салтанатты соңғы қоңырау жиынын жабық деп жариялай отырып, жазғы демалысты жақсы өткізіп, келесі оқу жылына амандықпен жолыққанша сау-саламатта болыңыздар.

